მსოფლიო ბანკის წარმომადგენლებთან შეხვედრის ჩანაწერი
5 ივნისი, 2019 წელი
საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო
შეხვედრას ესწრებოდნენ:
· დავით სერგეენკო - საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის მინისტრი;
· თამარ გაბუნია - მინისტრის მოადგილე;
· თამილა ბარკალაია - მინისტრის მოადგილე;
· თეონა ვარძელაშვილი - ანალიტიკის, ადამიანური რესურსების მართვისა და საერთაშორისო ურთიერთობების დეპარტამენტის საერთაშორისო ურთიერთობებისა და აპარატის საქმისწარმოების სამმართველოს უფროსი სპეციალისტი;
· ვოლკან სეტინკაია - მსოფლიო ბანკის მთავარი ეკონომისტი ჯანდაცვის მიმართულებით;
· მადალენა ჰონორატი - მსოფლიო ბანკის მთავარი ეკონომისტი სოციალური დაცვის და დასაქმების მიმართულებით;
· ლირე ერსადო - მსოფლიო ბანკის პროგრამის ლიდერი.

მხარეებმა აღნიშნეს, რომ წინამდებარე მოლაპარაკებებმა ჩაიარეს წარმატებით. მიღწეულ შეთანხმებებზე დაფუძნებით მსოფლიო ბანკმა მოამზადა პრეზენტაცია და წარუდგინა მინისტს. პრეზენტაცია მოიცავს მსოფლიო ბანკის დახმარების შემდეგ 4 მიმართულებას: 
1. სანიმუშო საჯარო საავადმყოფოები (Benchmarks) - დახმარება საერთაშორისო კომპანიის დაქირავებაში (ToR-ის შემუშავების ჩათვლით) და სამედიცინო ინვენტარის შეძენაში.
2. ფსიქიკური ჯანმრთელობის სერვისები და პირველადი ჯანდაცვა რეგიონებში - ფიზიკური ინფრასტუქტურის გაუმჯობესება (15 ობიექტის აშენება), ფსიქიკური ჯანმრთელობის სერვისების გაუმჯობესება და სოფლის ექიმებისთვის კომპიუტერების გადაცემა.
3. დასაქმების მიმართულებით დახმარების და სამუშაოს მაძიებლების სერვისის (worknet) განახლება (მოიცავს როგორც პროგრამულ განახლებას, ასევე ინფორმაციის გავრცელებას).
4. სოციალური დახმარების სამიზნის განახლება.
მადალენა ჰონორატიმ ისაუბრა დამატებით პოტენციურ 3 მიმართულებაზე, რასაც მსოფლიო ბანკი დაუჭერდა მხარს, რაზეც მინისტრმა უპასუხა, მართალია ეს ყველაფერი მნიშვნელოვანია, ამ ეტაპზე არ ღირს პროექტის გადატვირთვა და სჯობს კონკრეტული მიზნების დასახვა. მინისტრმა ასევე აღნიშნა, რომ პირველ მიმართულებაში სჯობს წინ წამოვწიოთ managed care კონცეფცია, რომელიც კარგად არის ცნობილი და იქნება გარე პირებისთვის მარტივად აღსაქმელი, ხოლო Benchmark საავადმყოფოები იყოს მითითებული managed care-ის განხორციელების ქოლგის ქვეშ. ასევე, მინისტრმა აღნიშნა, რომ სოციალური დახმარების კუთხით TSA ფორმულა არის მხოლოდ მცირე ნაწილი და საჭიროა შეფასება იყოს უფრო ფართო. მსოფლიო ბანკის წარმომადგენლები დაეთანხმნენ მინისტრს.
მსოფლიო ბანკის წარმომადგენლებმა განმარტეს პროექტის დამტკიცების პროცედურები. აღნიშნეს პროექტის მომზადების ოთხი საფეხური:
1. Identification - რის შედეგადაც აგვისტოს ბოლოს - სექტემბრის დასაწყისში უნდა შემუშავდეს კონცეფცია.
2. Assessment - სადაც სპეციალიზირებული მსოფლიო ბანკის ჯგუფები შეაფასებენ პროექტის განხორციელების შესაძლებლობებს (ტექნიკური, ფინანსური, გარემო და სოციალური სისტემები), გავლენას და რისკებს.
3. Appraisal - სადაც მოხდება საბოლოო შეთანხმება.
4. Negotiations & Board Approval - იურიდიული დოკუმენტაციის მომზადება, ფინანსური შეთანხმების გაფორმება. საჭირო იქნება ფინანსთა სამინისტროს ჩარევა.
აღნიშნულის შემდეგ იწყება პროექტის განხორციელების ფაზა, რასაც მოსდევს შეფასების ფაზა (შემუშავებული ინდიკატორები შეფასებული იქნება ყოველ 6 თვეში ერთხელ). პროექტის მომზადებას სჭირდება 6-9 თვე და საშუალო პროგრამა 4-5 წელი გრძელდება. მინისტრმა აღნიშნა, რომ Benchmark საავადმყოფოების პროექტის განხორციელებას დასჭირდება დაახლოებით 5 წელი. მან ასევე აღნიშნა, რომ აქედან პირველი წელი იქნება ყველაზე ხარჯიანი, იმის გათვალისწინებით, რომ ზუგდიდის საავადმყოფოს (250 ლოგინი) ინვენტარიზაცია დაჯდება დაახლოებით 30 მილიონი ლარი; ბათუმის საავადმყოფოს (150 ლოგინი) – 25 მილიონი ლარი. კომპანიის დაქირავება ღირს დაახლოებით 1 მილიონი აშშ დოლარი წელიწადში.
მინისტრმა ხაზი გაუსვა, რომ მიმდინარე წლის ბოლომდე უნდა დაიწყოს აღნიშნული საავადმყოფოების ინვენტარიზაცია და მან სექტემბერი-ოქტომბრისთვის საჭიროა იცოდეს თუ იქნება გამოყოფილი თანხები (სესხის ფარგლებში) საავადმყოფოების ინვენტარიზაციისთვის. მსოფლიო ბანკის წარმომადგენლებმა აღნიშნეს, რომ კარგი იქნებოდა, სამინისტროს გაეზიარებინა საჭირო ინვენტარის სია, რის შემდეგაც დაფინანსების დასაშვებობის შემოწმებას შეძლებდნენ. მხარეები შეთანხმდნენ სიის გაზიარებაზე.

